
Fiction, realistic

The health risks of solvent abuse; what to do in a health  
emergency; peer pressure; how to help a friend or family member

32 pages, past tense, dialogue, third-person point of view

This book is part of the Inuutsiarniq Reading Series, developed by the  
Department of Health in Nunavut. The Inuutsiarniq Reading Series is a unique,  
Nunavut-developed literacy initiative that infuses Northern values of healthy  
living and self-care into a culturally appropriate reading program.  

The Inuutsiarniq Reading Series was developed to support the reading level  
guidelines outlined in the Department of Education’s Inuktut reading  
program, Uqalimaariuqsaniq. Uqalimaariuqsaniq is a sequential and  
progressive Inuktut reading program that supports students in their  
development as readers.  

Healthy students are better learners and become healthy adults. For more  
information, visit www.gov.nu.ca/health and your local health centre.



	 ᓯᕙᑖᕐᕕᒻᒥ ᐅᓪᓗᒃᑯᑦ ᐋᐸᒃ ᒪᓄᒃᑯᓐᓅᕈᒪᓯᓚᐅᖅᑐᖅ ᐱᖃᑎᒃᑯᒥᓄᑦ, 
ᓯᑐᕋᕆᐊᕈᒪᒻᒪᖔᑦ ᖃᐅᔨᒍᒪᓪᓗᓂᐅᒃ. ᒪᓄᒃᑯᑦ ᐃᓪᓗᖓᑕ ᑐᓄᐊᓃᑦᑐᖅ 
ᓯᑐᕋᕐᕕᑦᓯᐊᕙᐅᓛᖑᓪᓗᓂ.
	 ᐋᐸᒃ ᐊᑦᑐᐊᑦᓯᔪᖅ ᒪᓅᑉ ᕿᒻᒥᖓᓂᒃ ᒥᐊᒥᒃ, ᒪᔪᕋᐅᑏᑦ 
ᖃᓂᒋᔭᖓᓂ. ᕿᒻᒥᐸᐅᔮᓗᒃ ᕿᕐᓂᖅᓱᓂ ᒥᐊ. ᐸᒥᐅᕐᒥᓂᒃ ᐅᓇᓕᕋᒥ 
ᐊᐅᓚᑎᑦᑎᓪᓗᓂ ᐋᐸᐅᑉ ᐊᒡᒐᖓᓂᒃ ᐊᓗᑦᑐᓯᔪᖅ ᐊᑦᑐᕋᓱᐊᓕᕐᖓᐅᒃ. 
ᒪᔪᕋᓯᑦᓱᓂᓗ ᒪᓄᒃᑯᑦ ᐹᖓᓐᓄᑦ.
	 ᐋᐸᒃ ᑎᓪᓗᑐᖅᑎᓪᓗᒍ ᑭᐅᔭᐅᙱᑦᑐᖅ, ᖃᐅᔨᒪᓪᓗᓂ ᒪᓄ 
ᐃᓪᓗᕈᓯᕐᒥᓂ ᓯᐅᒻᒥᒑᖅᐸᓪᓚᐃᒻᒪᑦ ᑐᓴᕋᓐᓈᖅᓱᓂ ᐃᙱᖅᑐᓂᒃ.

	 ᐋᐸᒃ ᒪᑐᐃᖅᓯᕗᖅ ᐃᓯᖅᓱᓂᓗ ᕿᓂᕆᐊᖅᓱᒍ ᒪᓄ. 	 
	 ᑕᐃᑲᓃᙱᑦᑐᖅ ᑭᓯᐊᓂ.
	 ᐋᐸᒃ ᐃᓱᒪᓕᖅᑐᖅ ᐃᓐᓇᖃᐃ ᒪᓄ ᐃᓪᓗᖓᑕ ᑐᓄᐊᓃᑦᑐᖅ, 
ᐊᑖᑕᒥᓂᒃ ᑕᑯᕋᓐᓈᕐᓗᓂ ᖃᒧᑕᐅᔭᖅᑖᖅᑲᐅᒥᓂᒃ ᑲᒪᑎᓪᓗᒍ. ᒪᓄ ᐃᓪᓘᑉ 
ᓴᓂᕌᒎᓯᔪᖅ, ᑖᕙᓃᑦᑐᖃᙱᑦᑐᖅ.
	 ᐋᐸᐅᑉ ᑕᑯᕚ ᐃᓪᓗᕋᓛᑉ ᒪᑐᖓ ᒪᑐᐃᖓᔪᖅ. ᐊᑖᑕᒥᓂᖅᑲᐃ 
ᐃᑲᔪᖅᑐᖅ ᒪᓄ ᐸᕐᓇᑦᑎᓪᓗᒍ. ᐃᓪᓗᕋᓛᕐᒧᑦ ᐱᓱᓯᕗᖅ. ᑐᓴᖅᑕᖓ ᒪᓄ 
ᓂᓪᓕᐊᑎᓪᓗᒍ ᑭᓇᒧᒃᑭᐊᖅ ᖃᓪᓕᒐᒥ. ᐋᐸᒃ ᑕᑯᕗᖅ ᒪᓄᒥᒃ ᒪᕐᕉᓐᓂᓪᓗ 
ᓱᕈᓯᐸᐅᔮᓐᓂᒃ ᐃᓕᓐᓂᐊᕐᕕᖓᓃᓲᓐᓂᒃ, ᐃᓯᕋᒥ.

	 ᐃᓕᓴᕆᔭᖏᒃ ᐋᐸᐅᑉ, ᐲᑦᑐᓘᓯᒃᑯᒃ ᐊᐃᐅᓛᒃᑯᒃ. ᒪᓅᑉ ᐃᓕᖏᒃ 
ᐊᕿᔨᐅᒻᒪᑦ.
	 “ᐊᓲᔪᑎᑦ ᒪᓄ!” ᐅᖃᖅᐳᖅ ᐋᐸᒃ ᖁᕕᐊᑦᓱᓂ. ᕿᕕᐊᖅᐳᖅ 
ᐲᑐᓘᓯᒧᑦ ᐊᐃᐅᓛᒧᓪᓗ. “ᓯᑐᕋᕆᐊᕈᒪᕕᓰ?” ᐊᐱᕆᔭᖏᑦ ᐋᐸᐅᑉ.
	 ᓱᕈᓯᐸᐅᔮᒃ ᑕᑯᓴᐅᑎᑦᓱᑎᒃ ᐃᔪᕐᓂᕐᒧᑦ ᖁᖓᓐᓂᕐᓗᐴᒃ. 
ᑯᖓᓘᔭᖅᑐᖅ ᒪᓄ.
	 “ᐋ, ᐋᐹᒃ,” ᓂᐱᑭᑦᓱᓂ ᐅᖃᖅᐳᖅ ᓴᓂᕋᕐᒥᓄᑦ ᐱᓱᒐᓛᑦᓱᓂ. 
ᐃᔨᖅᓯᒐᓱᐊᕐᕙᓗᑦᓱᓂ ᑭᓱᒥᒃᑭᐊᖅ ᑐᓄᒥᓄᑦ. “ᓯᑐᕋᕆᐊᕈᒪᙱᑦᑐᖓ.”

	 ᐋᐸᒃ ᓇᓗᓕᖅᑐᖅ. ᒪᓄᒃᑰᓪᓗᑎᒃ ᓯᑐᕋᕆᐊᕋᔪᒃᑲᒥᒃ ᐃᓪᓗᖓᑕ 
ᑐᓄᐊᓄᑦ ᐱᓇᓱᐊᕈᓯᐅᑉ ᓄᙳᐊᑕᒫᑲᓴᒃ. 
	 “ᓱᕙ, ᓯᑐᕋᕆᐊᕈᒪᙱᓚᑏᑦ?” ᐊᐱᕆᕗᖅ ᐋᐸᒃ. “ᓯᑐᕋᕐᓂᖅ 
ᖁᕕᐊᒋᔮᓗᐃᑦ! ᐃᖅᑲᐅᒪᕕᐅᒃ ᐱᓇᓱᐊᕈᓯᐅᓚᐅᖅᑑᑉ ᓄᙳᐊᓂ? 
ᐊᑕᐅᓯᐊᑐᐃᓐᓇᖅᓱᑎᑦ ᖃᖅᑲᖅ ᓈᔪᒐᕕᐅᒃ ᓯᑐᑦᓱᑎᑦ!”
	 ᒪᓄ ᐃᔪᙳᐊᓯᕗᖅ ᐊᑲᕐᕆᒍᓐᓃᕋᒥ. “ᐅᖃᙳᐊᖅᑐᖓ, ᐋᐸᒃ,” 
ᐅᖃᖅᐳᖅ ᒪᑭᒋᐊᖅᓱᓂᓗ. “ᐃᓱᒫᓗᓐᓇᔾᔭᖏᓚᖅ.”
	 “ᓱᒍᒪᒐᓗᐊᕋᕕᑦ ᓱᕈᓰᖅ?” ᐅᓚᕕᑉᐸᖏᒃ ᐊᐃᐅᓛᑉ.
	 ᓇᓗᓕᖅᑐᖅ ᐋᐸᒃ. ᓱᒻᒪᑦ ᐊᐃᐅᓛᑉ ᓱᕈᓯᐅᓂᕋᖅᑲᐅᒃ? ᐊᐃᐅᓛ 
ᐊᖏᔪᑦᓯᒐᓛᑐᐃᓐᓇᐅᒻᒪᑦ ᐅᑭᐅᓐᓂᒃ ᒪᕐᕉᓐᓂᒃ.
	 “ᓱᒐᓗᐊᕋᑦᓯ ᐅᕙᓂ?” ᐊᐱᕆᕗᖅ ᐋᐸᒃ, ᕿᒥᕐᕈᒐᓚᑦᓯᓐᓈᑦ.

	 ᐋᐸᒃ ᐊᐃᐅᓛᕐᒥᒃ ᐃᑉᐱᒍᓱᓕᖅᑐᖅ ᖃᓄᐃᕝᕙᓗᒻᒪᑦ. ᐊᐃᐅᓛᑉ 
ᒥᑦᓵᓄᑦ ᑕᑯᓐᓇᖅᑑᒐᓗᐊᖅ, ᕿᕕᐊᕇᖃᑦᑕᕐᖓᑦ. ᓴᓂᒧᑦ ᑎᒥᖓ 
ᐊᐅᓚᑦᑕᒻᒪᕆᑦᑐᖅ, ᓲᕐᓗ ᓇᖏᑦᓯᐊᕈᓐᓇᖏᑦᑐᖅ.
	 “ᓱᔪᕐᖑᓇ ᐊᐃᐅᓛ?” ᐊᐱᕆᕗᖅ ᓱᒃᑲᐃᑦᓱᓂ.
	 “ᐃᑉᐱᒋᒋᐊᖃᙱᑦᑕᐃᑦ!” ᐲᑦᑐᓘᓯ ᐅᖃᖅᐳᖅ ᐱᙱᔭᐃᓵᖅᓱᓂ.
	 “ᐱᖃᑕᐅᒍᒪᕖᑦ?” ᐅᖃᖅᐳᖅ ᐊᐃᐅᓛ. ᐃᔨᓂ ᓯᑯᙱᑎᒐᓛᑦᓱᒋᒃ, 
ᐊᒧᓯᓪᓗᓂ ᐅᖅᓱᐊᓗᖃᐅᑎᕋᓛᕐᒥᒃ ᒪᓅᑉ ᐃᓯᖓᖏᑕ ᑐᓄᐊᓂᒃ.
	 “ᓱᕙ?” ᐊᐱᕆᕗᖅ ᐋᐸᒃ. ᑐᑭᓯᕗᕐᓗ ᓱᕋᑖᕐᒪᖔᑕ ᓱᕈᓰᑦ.
“ᒪᓅ, ᓂᐅᖅᓯᑳᓚᖓᕕᑦ ᐅᖅᓱᐊᓗᒻᒥᒃ?” ᖁᐊᖅᓵᖅᐳᖅ ᐋᐸᒃ. ᒪᓅᑉ 
ᐊᑖᑕᖓ ᓂᙵᕖᙵᕋᔭᖅᑐᖅ ᒪᓄᒧᑦ ᖃᐅᔨᒍᓂ ᓱᒻᒪᖔᑦ.   	

	 “ᐃᓱᒫᓗᓐᓇᒃ ᐋᐸᒃ,” ᐅᖃᖅᐳᖅ ᒪᓄ, ᐊᒻᒧᑦ ᕿᕕᐊᖅᓱᓂ. 
“ᐱᒍᒪᙱᒃᑯᕕᑦ, ᐊᓂᑐᐃᓐᓇᓕᕆᑦ.”
	 ᐋᐸᒃ ᓂᙵᑦᑐᐹᓗᒃ. ᑕᐃᒫᒃ ᐱᖃᑎᖓᑕ 
ᐅᖃᐅᑎᓚᐅᖅᓯᒪᙱᒻᒪᐅᒃ. ᐃᓗᒻᒧᑦ ᐊᓂᖅᓵᖅᓱᓂ ᓂᙵᑦᑕᐃᓕᒪᕗᖅ.
	 ᓂᓪᓕᓚᖓᓯᑎᓪᓗᒍ, ᑕᑯᕙᐅᒃ ᒪᓄ ᑎᒍᓯᑎᓪᓗᒍ ᐅᖅᓱᐊᓗᖃᐅᒻᒥᒃ 
ᐊᐃᐅᓛᕐᒥᒃ ᑭᕕᑦᓱᓂᐅᓪᓗ ᑮᓇᕐᒥ ᒥᑦᓵᓄᑦ.
	 ᐋᐸᒃ ᒪᓄᒥᒃ ᓱᓕᔪᖅᓴᙱᑦᑐᖅ ᓂᐅᖅᓯᑳᒐᓱᐊᕆᐊᖓ. ᓇᓗᒐᒥ 
ᓄᖅᑲᖅᑎᑦᓯᒐᓱᐊᕆᐊᑦᓴᖅ ᒪᓄᒥᒃ, ᓯᓚᒻᒧᑦ ᐅᓪᓚᑦᓯᕗᖅ ᐃᓪᓗᕋᓛᕐᒥᒃ.

	 ᐅᓪᓚᑦᓱᓂ ᒪᓄᒃᑯᑦ ᐃᓪᓗᖓᑕ ᓴᓂᕌᒍᑦ, ᐊᐳᖅᓯᓪᓗᓂ ᐃᓄᒻᒥᒃ 
ᐅᕐᕈᕗᖅ. 
	 “ᐅᐊ, ᑐᐊᕕᕐᓇᒃ ᐋᐸᒃ!” ᕼᐊᓇᐅᓪᓗᓂ ᓇᔭᑯᓗᖓ ᒪᓅᑉ, 
ᐊᖏᔪᑦᓯᐅᓪᓗᓂ. ᐲᑦᑐᓘᓯᐅᑉ ᐊᐃᐅᓛᓪᓗ ᐃᓕᓐᓂᐊᖃᑎᖓᑦ.
	 “ᒪᒥᐊᓇᖅ, ᕼᐊᓇ,” ᐅᖃᖅᐳᖅ ᐊᑲᐅᒐᓂ.
	 “ᖃᓄᐃᙱᒃᑲᓗᐊᖅᑮᑦ, ᐋᐹᒃ?” ᕿᓗᑦᓱᒍᓗ ᐊᐱᕆᕙᐅᒃ ᕼᐊᓇᐅᑉ.  
	 ᖃᓄᐃᓕᒋᐊᑦᓴᖅ ᐋᐸᒃ ᓇᓗᓕᖅᑐᖅ. ᓇᓗᒐᒥ 
ᐅᖃᐅᑎᒋᐊᖃᕐᒪᖔᕐᒥᐅᒃ ᒪᓅᑉ ᖃᓄᐃᓕᐅᕐᓂᖓᓂᒃ.
	 “ᓇᐅᓕ ᒪᓄ?” ᐊᐱᕆᕗᖅ ᕼᐊᓇ. “ᓯᑐᕋᕆᐊᕐᓂᐊᖅᓱᕆᖅᑲᐅᔭᑦᑎᒃ.”

	 ᐋᐸᒃ ᐅᖃᐅᓯᖃᕈᒪᙱᑦᑐᖅ ᐱᖃᑎᒥᓂᒃ, ᐃᓱᒫᓗᒋᒐᓗᐊᖅᓱᒍ ᒪᓄ. 
ᐋᐸᒃ ᖃᐅᔨᒪᔪᖅ ᓂᐅᖅᓯᑳᓪᓗᓂ ᐅᖅᓱᐊᓗᒻᒥᒃ ᐱᐅᙱᑦᑐᓪᓚᕆᐅᒻᒪᑦ. 
ᐃᓕᓐᓂᐊᕐᕕᒻᒥ, ᐃᓕᓚᐅᖅᑐᖅ ᓂᐅᖅᓯᑳᓪᓗᓂ ᐅᖅᓱᐊᓗᒻᒥᒃ 
ᐊᑦᑕᕐᓇᖅᑐᐊᓘᒍᓐᓇᕐᖓᑦ. ᑐᑭᓯᒐᓂᓗ ᓱᒻᒪᑦ ᒪᓄ ᐱᖃᑎᖃᖔᕈᒪᒻᒪᖔᑦ 
ᓱᕈᓯᐸᐅᔮᓐᓂᒃ, ᓱᒻᒪᓪᓗ ᓂᐅᖅᓯᑳᑦᓯᒪᒍᒪᒻᒪᖔᑦ.
	 ᐋᐸᒃ ᓂᙵᑲᓪᓚᑦᑐᒋᐊᓪᓚᒃ ᐱᖃᑎᒥᓄᑦ.
	 “ᒪᓄ ᐃᓪᓗᕋᓛᕐᒦᖃᑎᓕᒃ ᓱᕈᓯᐸᐅᔮᓐᓂᒃ,” ᐅᖃᖅᐳᖅ ᐋᐸᒃ. 
“ᐅᖅᓱᖃᐅᑎᖃᕋᑖᖅᑐᑦ. ᓂᐅᖅᓯᑳᑉᐸᓪᓚᐃᔪᑦ, ᑭᓯᐊᓂ ᐊᓂᕋᑖᖅᑐᖓ 
ᒪᓄ ᐱᓚᐅᖅᑎᓐᓇᒍ.”
	 “ᓱᕙ?” ᓂᓪᓕᐸᑦᓲᖅᑯᖅ ᕼᐊᓇ. ᐱᓱᑲᓪᓚᓯᕗᕐᓗ ᐃᓪᓗᕋᓛᕐᒧᑦ.

	 ᑕᒡᒐᓕ ᒪᓄᒃᑯᒃ ᐲᑦᑐᓘᓯᒃᑯᒃ ᐅᓪᓚᑦᓱᑎᒃ ᐊᓂᕘᒃ. 
ᐃᓱᒫᓗᕝᕙᓗᕖᙵᖅᑑᒃ.
	 “ᕼᐊᓈ!” ᒪᓄ ᐅᖃᖅᐳᖅ ᑕᑯᒐᒥ ᓇᔭᑯᓗᒻᒥᓂᒃ. “ᐃᑲᔪᖅᑎᒍᑦ! 
ᐊᐃᐳᓛ ᐋᓐᓂᐊᓕᕖᙵᖅᑐᖅ. ᖃᐅᔨᒪᒍᓐᓃᖅᓱᓂ ᒥᕆᕿᕋᑖᖅᑐᖅ 
ᓇᒧᓕᒫᖅ!”
	 ᕼᐊᓇ ᐅᓪᓚᑦᓯᕗᖅ ᐃᓪᓗᕋᓛᕐᒧᑦ. ᐋᐸᒃᑯᒃ ᒪᓄᒃᑯᑦ ᐲᑦᑐᓘᓯᒃᑯᑦ 
ᓇᖏᖅᐳᑦ ᐹᒥ.
	 ᐊᐃᐅᓛ ᐅᑯᖓᑦᓱᓂ ᑎᕆᖅᑯᕐᒥ ᓂᐊᖁᖓ ᒪᑭᑕᑦᓯᐊᕈᓐᓇᖏᓚᖅ.
	 ᕼᐊᓇᐅᑉ ᓂᐱᑭᑦᓱᓂ ᐅᖃᓕᒪᕕᒋᕚ ᐅᐃᒐᓛᒐᓱᐊᕐᓂᖓᓂ. ᐃᔨᖏᒃ 
ᐊᐅᐸᖅᑑᑦᓱᑎᒃ ᐃᒻᒪᑦᓯᒪᕘᒃ.
	 “ᐊᐃᐅᓛ, ᕼᐊᓇᐅᔪᖓ,” ᐅᖃᖅᐳᖅ ᕼᐊᓇ. 
“ᐋᓐᓂᐊᕐᕕᓕᐊᕈᑎᒋᐊᖃᕋᒃᑭᑦ!”	

	 ᒪᓄ ᓇᖏᑦᓯᐊᙱᒻᒪᕆᓕᖅᑐᖅ ᓯᕘᕋᓂᑯᒧᑦ. “ᐊᑖᑕ 
ᐅᖃᐅᑎᒋᐊᖃᓚᖓᕙᕗᑦ?” ᐅᖃᓗᑉᐳᖅ.
	 “ᐋᕼᐊᓘᓇ, ᒪᓅ,” ᑭᐅᕗᖅ ᕼᐊᓇ. “ᑲᑉᐱᐊᓇᖅᑐᒦᑦᑐᕐᖑᓇ!”
	 ᒪᓄᒃᑯᒃ ᐲᑦᑐᓘᓯᒃᑯᒃ ᐃᑲᔪᖅᑑᒃ ᐊᐃᐅᓛ ᐱᓱᑦᑎᓪᓗᒍ 
ᐊᖏᕐᕋᖓᓐᓄᑦ. ᐊᐃᐅᓛ ᐅᐃᔾᔭᙳᕖᙵᕐᕙᓗᑦᑐᖅ. 
ᐃᑦᓯᕙᐅᑖᓗᒻᒨᕈᔾᔭᐅᕗᖅ ᐃᓐᓇᖅᑎᑕᐅᑦᓱᓂᓗ. ᕼᐊᓇᐅᑉ ᐃᒥᕐᒥᒃ ᑐᓂᓯᕚ 
ᐊᓪᓚᕈᑎᓛᕐᒥᓪᓗ ᖃᐅᓯᕐᒥᒃ ᖃᐅᖓᓅᖅᑐᑦᓴᕐᒥᒃ.
	 ᒪᓅᓪᓗ ᐊᑖᑕᖓ ᐳᓛᕐᕕᒻᒨᓪᓗᐊᖅᑯᖅ. “ᓱᔪᖃᓕᖅᑲ?” ᐊᐱᕆᕗᕐᓗ, 
ᐃᓱᒫᓗᑦᓱᓂ. “ᖃᓄᐃᑦᑐᖃᙱᒃᑲᓗᐊᖅᑳ?”

	 “ᐊᑖᑖᒃ, ᐊᐃᐅᓛ ᐋᓐᓂᐊᕐᕕᓕᐊᕈᑎᑦᓴᐅᑎᒋᒋᐊᖃᖅᑕᕗᑦ,” ᕼᐊᓇ 
ᐅᖃᖅᐳᖅ. “ᓂᐅᖅᓯᑳᑦᑐᒥᓂᐅᒻᒪᑦ ᐅᖅᓱᐊᓗᒻᒥᒃ ᖃᓂᒻᒪᑦᑐᖅ.”
	 “ᐊᑏ,” ᐅᖃᖅᐳᖅ ᒪᓅᑉ ᐊᑖᑕᖓ. ᐊᐃᐅᓛᒥᒃ ᓂᑯᕕᑦᑎᑦᓯᑦᓱᓂ 
ᐃᑦᓯᕙᐅᑖᓗᒻᒥᒃ ᑐᐊᕕᐊᓪᓚᑉᐳᑦ. ᐃᓘᓐᓇᑦᓯᐊᑎᒃ ᓄᓇᓯᐅᒻᒦᑦᑐᑦ 
ᓂᖃᑐᐊᓘᕗᑦ ᐃᖏᕐᕋᓂᓕᒫᕐᒥᓂ.
     ᐋᓐᓂᐊᕐᕕᒻᒥ, ᒪᓅᑉ ᐊᑖᑕᖓ ᐅᓂᒃᑳᖅᐳᖅ ᐋᓐᓂᐊᓯᐅᖅᑎᒧᑦ 
ᓱᕋᑖᕐᒪᖔᑦ ᐊᐃᐅᓛ. ᐋᓐᓂᐊᓯᐅᖅᑎᐅᑉ ᐊᓯᐊᓅᕈᑎᕚ ᐊᐃᐅᓛ.
     ᒪᓄ, ᕼᐊᓇ, ᐋᐸᒃ, ᐲᑦᑐᓘᓯᓗ ᐅᑕᖅᑭᕕᒻᒥ ᐃᖏᑉᐳᑦ. ᒪᓅᑉ 
ᐊᑖᑕᖓ ᐱᓱᕋᔭᑉᐳᖅ.  

	 “ᒪᓅ ᐋᐹᓗ, ᓂᐅᖅᓯᑳᖅᑲᐅᕕᑎᑦᑕᐅᖅ?” ᐊᐱᕆᕗᖅ ᒪᓅᑉ 
ᐊᑖᑕᖓ.
	 “ᐋᒡᒐ!” ᑭᐅᓴᐅᖅᑐᖅᑯᖅ ᒪᓄ. “ᐃᓛᒃ, ᐱᖃᑕᐅᑲᓴᖅᑲᐅᔪᖓ. 
ᐊᐃᐅᓛ ᖃᓂᒻᒪᕋᑖᕐᖓᑦ. ᐋᐸᒃ ᑕᐃᑲᓃᕋᑖᙱᒻᒪᕆᑦᑐᖅ. ᓇᓂᓯᖅᑲᐅᔪᖅ 
ᑭᖑᓂᐊᒍᑦ.”
	 “ᖁᔭᓐᓇᒦᒃ ᓴᓪᓗᖏᓐᓇᕕᑦ, ᒪᓅ,” ᐅᖃᖅᐳᖅ ᐊᑖᑕᖓ 
ᒪᓅᑉ. “ᓈᒻᒪᑦᓴᙱᑦᑐᓪᓚᕆᐊᓘᔪᖓ ᓱᓕ. ᖃᐅᔨᒪᓂᖅᓴᐅᒋᐊᖃᖅᑐᓯ. 
ᓈᒻᒪᓈᕈᔾᔭᐅᕈᓘᔭᖅᑐᑎᒃ ᐋᐸᒃᑯᒃ ᕼᐊᓇᒃᑯᒃ ᐊᑐᐃᓐᓇᐅᓐᓂᕐᖓᑎᒃ.”
	 ᐋᐸᒃ ᕿᕕᐊᖅᑐᖅ ᒪᓄᒧᑦ, ᒪᓄᓕ ᐅᑯᑐᐃᓐᓇᖅᑐᖅ. ᐋᐸᐅᑉ 
ᓈᖏᒃ ᓱᑲᑦᑐᕐᔫᔮᖅᑑᒃ. ᖃᐅᔨᒪᒻᒪᑦ ᒪᓅᑉ ᓂᙵᕝᕕᒋᕖᙵᕐᖓᐅᒃ 
ᐅᖃᐅᓯᖃᕋᑖᕐᖓᑦ.

	 “ᓇᑭᓪᓕ ᐅᖅᓱᐊᓗᑦᑖᖅᑲᐅᒐᑦᓯ?” ᒪᓅᑉ ᐊᑖᑕᖓ ᐊᐱᕆᕗᖅ. 
“ᖃᐅᔨᒪᔪᖓ ᐱᒋᙱᓐᓇᒃᑯ. ᐱᒃᑲᓕ ᑮᒍᑎᓯᒪᖃᑦᑕᕋᒃᑭᑦ ᒪᑐᐃᖅᑕᔫᕐᒥ 
ᐃᓪᓗᕋᓛᕐᓂ.”
	 ᐲᑦᑐᓘᓯ ᐊᐅᓚᔾᔭᑉᐳᖅ ᓯᕘᕋᑦᓱᓂ. “ᐊᐃᐅᓛᑉ ᓇᑦᓴᖅᑲᐅᔭᖓ,” 
ᐅᖃᖅᐳᖅ. “ᓇᓂᔭᒥᓂᖓ ᐅᖅᓱᐊᓗᖃᐅᑎᑐᖃᖅ ᑎᓂᓐᓂᕐᒥᒃ.”
	 ᒪᓅᑉ ᐊᑖᑕᖓ ᐊᓂᖅᓴᐅᒥᓪᓗᓂ ᑮᓇᕐᓕᑉᐳᖅ. “ᓱᕈᓰᑦ, ᑕᒪᓐᓇ 
ᐊᑦᓱᐊᓗᒃ ᐊᑦᑕᕐᓇᖅᑐᖅ,” ᐅᖃᖅᐳᖅ. “ᐅᖅᓱᐊᓗᒃ ᑐᖁᓐᓇᖅᑐᖅ. 
ᑕᐃᒪᐃᒻᒪᑦ ᐊᐃᐅᓛ ᖃᓂᒻᒪᑦᑐᕖᙶᓗᒃ ᓂᐅᖅᓯᑳᒃᑲᒥ. ᒥᕆᐊᙳᓕᕐᓇᖅᑐᖅ 
ᐅᐃᔾᔭᙳᓕᕐᓇᖅᓱᓂᓗ, ᑭᓯᐊᓂᓕ ᖃᓂᒻᒪᓪᓚᕆᓐᓇᕐᒥᔪᖅ. ᐊᓪᓛᑦ 
ᑐᖁᒍᑕᐅᓲᖅ.”

	 ᒪᓅᑉ ᐊᑖᑕᖓᑕ ᕿᕕᐊᖅᑕᖏᑦ ᓱᕈᓰᑦ. “ᑐᑭᓯᕕᓰ?” 
ᐊᐱᕆᓪᓗᓂᒋᑦ.
	 ᒪᓄᒃᑯᒃ ᐲᑦᑐᓘᓯᒃᑯᒃ ᐊᖏᖅᐴᒃ ᖃᓪᓗᒻᒥᓄᑦ.
	 “ᐃᓱᒪᔪᓯᖃᐃ ᖁᕕᐊᓇᖅᓱᕆᓪᓗᒍ ᐋᖓᔮᕐᓗᓂ, ᑭᓯᐊᓂᓕ 
ᓂᐅᖅᓯᑳᓐᓂᖅ ᐅᖅᓱᐊᓗᒻᒥᒃ ᐱᙳᐊᖑᙱᑦᑐᐊᓗᒃ,” ᐅᖃᖅᐳᖅ 
ᒪᓅᑉ ᐊᑖᑕᖓ. “ᐲᑦᑐᓘᓰ, ᑕᐅᑐᑦᓯᒪᔭᒋᑦ ᐊᕿᖃᑕᐅᑎᓪᓗᑎᑦ 
ᒪᓄᒧᑦ,” ᐅᖃᒃᑲᓐᓂᖅᐳᖅ. “ᑕᐃᒪᐃᓕᐅᕋᓱᐊᖃᑦᑕᕈᕕᑦ, 
ᐳᕙᑎᑦ ᐊᑦᑐᖅᑕᐅᓂᐊᖅᑑᒃ. ᐊᓂᖅᓵᖅᑐᑦᓯᐊᕈᓐᓇᖏᒃᑯᕕᑦ, 
ᐊᕿᖃᑕᐅᒍᓐᓇᕋᔭᙱᑦᑐᑎᑦ, ᖃᐅᔨᒪᔪᑎᑦ.”
	 ᓂᖃᑑᑲᐃᓐᓇᖅᑐᑦ ᐃᓘᓐᓇᑎᒃ.

	 “ᒪᓅᓗ, ᐃᓕᓐᓂᐊᖅᑎᑦᓯᐊᕙᐅᔪᑎᑦ. ᓂᐅᖅᓯᑳᓐᓂᖅ ᐅᖅᓱᐊᓗᒻᒥᒃ 
ᖃᕆᓴᕐᓂᒃ ᓱᕋᐃᒍᓐᓇᖅᑐᖅ. ᐃᖅᑲᐅᒪᔾᔪᑎᓐᓂᒃ ᐃᓱᒪᒍᓐᓇᕐᓂᕐᓂᓪᓗ 
ᐊᑦᑐᐃᒍᓐᓇᖅᑐᖅ,” ᐅᖃᖅᐳᖅ ᒪᓅᑉ ᐊᑖᑕᖓ. “ᐱᒋᐊᖃᖅᓱᕆᕕᓯᐅᒃ?”
	 ᒪᓄ ᓇᖅᓯᑦᑐᖅ. “ᐋᒡᒐ ᐊᑖᑖᒃ,” ᑭᐅᕗᖅ ᒪᓄ. “ᒪᒥᐊᓇᕖᙶᓗᒃ.”
	 “ᓱᓕᔪᕆᔭᒋᑦ ᒪᓅ,” ᐅᖃᖅᐳᖅ ᐊᑖᑕᖓ. ᓰᖅᑯᖅᓱᓂ ᒪᓄᒥᒃ 
ᐃᕿᑦᓯᕗᖅ. “ᖁᕕᐊᒻᒥᔪᖓ ᖃᓄᐃᙱᓐᓇᕕᑦ.”
	 “ᒫᓐᓇ,” ᐅᖃᒃᑲᓐᓂᓕᕆᕗᖅ ᒪᓅᑉ ᐊᑖᑕᖓ, ᓂᑯᕕᑦᓱᓂ. 
“ᐅᖄᓚᕕᒋᓯᔭᕋ ᐊᐃᐅᓛᑉ ᐊᓈᓇᖓ ᑐᓴᖅᑎᓐᓂᐊᕋᒃᑯ. ᐲᑦᑐᓘᓰ, ᒪᓕᙵ. 
ᐊᑖᑕᐃᑦᑕᐅᖅ ᐅᖄᓚᕕᒋᓚᖓᒻᒥᒐᒃᑯ.” ᐲᑦᑐᓘᓯ ᒪᓕᓯᕗᖅ ᒪᓅᑉ 
ᐊᑖᑕᖓᓂᒃ.	

30 31



Published in Canada by Inhabit Education
www.inhabiteducation.com

Design and layout copyright © 2018 by Government of Nunavut
Text copyright © 2018 by Government of Nunavut
Illustrations copyright © 2018 by Government of Nunavut

All rights reserved. The use of any part of this publication reproduced, transmitted  
in any form or by any means, electronic, mechanical, photocopying, recording,  
or otherwise, or stored in a retrievable system, without written consent of the publisher,  
is an infringement of copyright law.

Printed and bound in Canada

ISBN 978-0-2287-0092-0

	 ᐋᐸᒃ ᓇᑎᕐᒧᑦ ᐅᑭᔨᕗᖅ. ᓂᖃᑑᑲᐃᓐᓇᖅᑐᖅ. ᒪᓄᒧᑦ 
ᐱᖃᑎᒋᔭᐅᒍᒪᐃᖅᓱᕆᕗᖅ ᐅᖃᓕᒪᕕᐅᖃᑦᑕᕈᒪᐃᖅᓱᕆᓯᓐᓈᑦ.
	 “ᐋᐹᒃ,” ᒪᓄ ᐅᖃᖅᐳᖅ ᓂᐱᑭᑦᓱᓂ. “ᒪᒥᐊᓇᖅ ᐱᕋᖓᑕᖅᑲᐅᒐᒪ. 
ᑲᒪᒋᐊᖃᖅᑲᐅᙱᒃᑲᓗᐊᖅᑐᖓ ᑕᐃᒃᑯᓂᖓ. ᐲᑦᑐᓘᓯᒃᑯᓐᓄᑦ 
ᐊᐃᐅᓛᒃᑯᓐᓄᑦ ᐱᕕᐊᕆᔭᐅᒍᒪᑐᐃᓐᓇᖅᑲᐅᒐᒪ.”
	 ᐋᐸᐅᑉ ᐱᖃᑎᓂ ᐃᕿᕖᙵᖅᑳ.
	 “ᖁᔭᓐᓇᒦᒃ, ᒪᓅ,” ᐅᖃᖅᐳᖅ ᐋᐸᒃ, ᑐᔾᔫᒥᑦᓱᓂ. “ᖃᓄᐃᙱᓐᓇᕕᑦ 
ᖁᕕᐊᕖᙵᖅᑐᖓ.”

